
LUNSOD NG CARLSBAD

Proposisyon D

(Ang proposisyon na ito ay lilitaw sa balota sa sumusunod na anyo.)

Ang proposisyon na ito ay nangangailangan ng pag-apruba ng isang simpleng mayoriya o 
nakararami (higit sa 50%) ng mga botanteng bumoboto sa proposisyon.

WALANG PINAPANIGANG PAGSUSURI NG ABUGADO NG LUNSOD

ANG LAGAY NGAYON: Ang Carlsbad ay itinayo at itinatag bilang isang pangkalahatang batas na lunsod noong
1952. Bilang isang pangkalahatang batas na lunsod, ang Carlsbad ay maaring gumawa at magpairal ng mga
batas sa loob ng kanyang lokal na nasasakupan datapwat hindi sila kasalungat ng mga pangkalahatang batas
na ipinasa ng Lehislatura ng Estado ng California. Bawat taon ang estado ay nagpapasa ng humigit kumulang
750 mga bagong batas, karamihan sa kanila ay nakakaapekto sa Carlsbad at ang lahat sa kanila ay kailangang
pag-isipan kapag nagtatatag ng isang lokal na batas.

ANG MUNGKAHI: Ang iminungkahing saligang batas ay nagbibigay sa pinakamataas na halaga ng awtoridad
pangkonstitusyon sa konseho ng lunsod at mga mamamayan sa pamamahala at pagkontrol ng mga gawaing
munisipal. Sa ilalim ng konstitusyon ng estado, ang isang lunsod ng saligang batas ay maaring magkontrol sa
kanyang sariling mga gawaing munisipal hanggang sa hindi pagsaklaw ng kasalungat na lehislasyon ng
gobyerno ng estado. Subalit, ang batas ng estado ay nangingibabaw sa ilang mga usapin ng kahalagahang
pang-estado. Ang hukuman, hindi ang lehislatura, ang nagpapasiya kung aling mga usapin ang gawaing
munisipal.

ANG IMINUNGKAHING SALIGANG BATAS AY:
• Magbibigay ng buong kapangyarihan at awtoridad sa konseho ng lunsod na magpairal sa mga

gawaing munisipal.
• Magpapatuloy sa kasalukuyang "Konseho-Tagapamahala" na porma ng gobyerno.
• Maglilimita sa paglaki ng mga limitasyon inangkin ng mga botante noong 1986 sa pamamagitan

ng Proposisyon E hanggang sa hindi pagsaklaw ng mga kasalungat na pangkalahatang batas ng
Estado ng California.

• Magpapatibay sa mga limitasyon ng paggastos na inangkin ng mga botante noong 1982 sa
pamamagitan ng Proposisyon H.

• Magrereserba sa pinakamataas na awtoridad pangkonstitusyon na tumalakay sa mga gawaing
munisipal para sa pagtataguyod pang-ekonomiko at pangkomunidad, pamumuhunang
pampubliko, prangkisya ng utilidad, mga negosyo at mga kontrata.

• Magbabawal sa mga pagbawas ng kinikita at mga pag-aatas na hindi pinondohan ng Estado.
• Magtatakda na ang saligang batas ay mangingibabaw sa magkakasalungat na pangkalahatang

batas ng Estado ng California para sa mga gawaing munisipal.

Ang saligang batas ay hindi maaring susugan maliban sa isang kasunod na boto ng mga tao.

ANG BOTONG "OO" AY NANGANGAHULUGAN NA: Nais mong maangkin ang iminungkahing saligang
batas.

ANG BOTONG "HINDI" AY NANGANGAHULUGAN NA: Ayaw mong maangkin ang iminungkahing saligang
batas.

PAANO NAKARATING SA BALOTA ANG PROPOSISYON D

PROP D

Aangkinin ba ang iminungkahing Saligang Batas ng Lunsod ng Carlsbad?

Ang iminungkahing pagsusog sa saligang batas ay sumusunod sa pangangatwiran.

Ang Konseho ng Lunsod ng Carlsbad ay nagpaganap ng ilang bilang ng mga pagawaan at tumingin sa mga
ulat, mga testimonyo ng mga dalubhasa at ibang impormasyon na umabot sa kanyang pasiya noong Pebrero
5, 2008 na iharap ang katanungan sa mga botante.

TAMA SA PANANALAPI: Kung maangkin ang iminungkahing saligang batas, magkakaroon ng posibleng
mahalaga ngunit hindi alam na panggagalingan ng kita at Pag-iipon sa kinabukasan. Kakailanganin ng
konseho ng lunsod na umangkin ng mga ordinansang magpapairal sa mga kapangyarihang ito ng saligang
batas. 

RONALD R. BALL
Abugado ng Lunsod

PANGANGATWIRANG PANIG SA PROPOSISYON D

Ang pinakamagandang kinabukasan ng Carlsbad ay nangangailangan ng isang epektibong gobyerno na
nangangatawan sa mga katangian ng komunidad. Ang saligang batas na lunsod ay makakapagbigay sa atin ng
mas magandang kinabukasan na ito. Mangyaring bumoto ng OO sa Proposisyon D para sa isang mas
magandang Carlsbad.

Ang mga saligang batas na lunsod ay may mas malaking proteksiyon laban sa mapanghimasok na lehislasyon
ng estado, kabilang ang mga pag-aatas na hindi pinondohan. At bilang bahagi ng pag-apruba sa Proposisyon
D, ang mga mamamayan ng Carlsbad ay maaring muling magpatibay sa mga limitasyon ng kasukalan ng
lunsod.

Noong Pebrero 2008, ang Konseho ng Lunsod ng Carlsbad ay buong bumoto na suportahan ang pagiging
isang saligang batas na lunsod. Sa pag-apruba ng Proposisyon D, ang mga mamamayan ng Carlsbad ay
magpapalakas sa kanilang paniniwala na ang isang gobyernong batay sa diwa ng lokal na pagkontrol at
pamamahalang pantahanan ay ang pinakamahusay na paraan ng pamamalakad.

Ang isang saligang batas na lunsod ay kumukuha ng kanyang kapangyarihan sa Konstitusyon ng Estado, hindi
sa pangkalahatang batas. Kung itong Proposisyon D ay inaprubahan, ang Carlsbad ay makakagawa ng mga
batas at mga regulasyon na mas makakapagpakita sa anyo ng ating komunidad at hindi sasailalim sa
makapangyarihang espesyal na interes na mga grupo sa antas ng estado.

Ang mga saligang batas na lunsod ay mas may kaluwagan at pansariling kaisipan sa kanilang pagpapasiya.
Ang kaluwagang ito ay maaring maisalin sa pagbawas ng nakakaantalang burokrasya at mga pagpapabuti sa
pamamahagi ng serbisyo ng lunsod. Kung aprubahan, ang mga posibleng pagbabago sa paraan ng
pakikipagkontrata ng lunsod para sa mga bilihin at mga serbisyo ay maaring magbunga ng malaking katipiran,
kapwa sa panahon at pera. Sa isang mundo kung saan ang mga pinagkukunan ng pananalapi ay limitado,
mahalagang pag-isipan ang bawat pagkakataon na makatipid sa pera ng nagbabayad ng buwis.

Ang pagpapalit sa isang saligang batas na lunsod ay hindi magkakahalaga sa mga residente ng mas
maraming pera. Walang magiging karagdagang mga buwis na kasama sa paggawa ng pagbabagong ito. Ang
pagiging isang saligang batas na lunsod ay hindi magpapalaki sa kakayahan ng lunsod na magtaas o
magpataw ng mga buwis sa hinaharap.

Ang Carlsbad ay may isang maliwanag na kinabukasan. Sa pagboto para ang Carlsbad ay maging isang
saligang batas na lunsod, maari pa itong maging mas maliwanag. Sa Hunyo 3, 2008, mangyaring BUMOTO
NG OO sa Proposisyon D.

KONSEHO NG LUNSOD NG CARLSBAD

MARK PACKARD
Miyembro ng Konseho

PANGANGATWIRANG LABAN SA PROPOSISYON D

Walang pangangatwiran laban sa proposisyon ang itinala
sa opisina ng Klerk ng Lunsod.

CLAUDE A. 'BUD' LEWIS
Alkalde

MATT HALL
Miyembro ng Konseho

ANN KULCHIN
Alkalde Pro Tem

JULIE NYGAARD
Miyembro ng Konseho

IMINUNGKAHING SALIGANG BATAS

SALIGANG BATAS NG LUNSOD NG CARLSBAD

PREAMBULO

Kami ang mga tao ng Lunsod ng Carlsbad, ay nagpapahayag sa aming hangarin na mapanatili sa aming
komunidad ang mga makasaysayang prinsipyo ng pamamahala sa sarili na likas sa doktrina ng
pamamahalang pantahanan. Kami ang mga tao ng Lunsod ng Carlsbad, ay matapat na nakatalaga sa
paniniwala na ang lokal na gobyerno ay mayroong pinakamalapit na kaugnayan sa mga taong
pinamamahalaan at lubos na naniniwalang ang kalayaang ekonomiko at piskal ng aming lokal na gobyerno ay
mas maiging maglilingkod at magtataguyod sa kalusugan, kaligtasan at kapakanan ng lahat ng mga
mamamayan ng Carlsbad. Batay sa mga prinsipyong ito, kami ay dito gumagamit sa likas na karapatang
iginawad ng Konstitusyon ng Estado ng California at nag-aatas at nagtatatag sa Saligang Batas na ito para sa
Lunsod ng Carlsbad.

SALIGANG BATAS

ARTIKULO 1. MGA GAWAING MUNISIPAL.

Seksyon 100. Mga Kapangyarihan ng Lunsod. Ang Lunsod ay magkakaroon ng buong kapangyarihan at
awtoridad na umangkin, gumawa, magsagawa at magpairal ng lahat ng mga lehislasyon, mga batas at mga
regulasyon kaugnay sa mga gawaing munisipal, sasailalim lamang sa mga paglilimita at mga pagbabawal
tulad ng maaring itakda ng Saligang Batas na ito, sa Konstitusyon ng Estado ng California, at sa mga batas ng
Estados Unidos.

Seksyon 101. Mga Gawaing Munisipal; Sa Kalahatan. Bawat isa sa mga usaping itinakda sa Saligang
Batas na ito ay pinapatibay na mga gawaing munisipal, alinsunod sa mga batas ng Estado ng California. Ang
pagpapairal sa bawat isang usapin ay bukod-tanging pinapakinabangan ng mga mamamayan ng Lunsod ng
Carlsbad at tinatalakay ang natatanging lokal na mga alalahanin sa loob ng Lunsod ng Carlsbad. Ang mga
gawaing munisipal na itinakda sa Saligang Batas na ito ay hindi tinangkang maging isang eksklusibong
listahan ng mga gawaing munisipal na pamamahalaan ng Konseho ng Lunsod.

Seksyon 102. Pagsasama-sama at Pagpapalit. Ang Lunsod ng Carlsbad ay magpapatuloy na maging
isang korporasyong munisipal na kinikilala bilang ang Lunsod ng Carlsbad. Ang mga sakop ng Lunsod ng
Carlsbad ay magpapatuloy tulad ng itinatag ngayon hanggang mapalitan sa paraaang inawtorisahan ng batas.
Ang Lunsod ng Carlsbad ay mananatiling maykapangyarihan at magpapatuloy na magmamay-ari,
magkakaroon, hahawak, magkokontrol at magtatamasa sa lahat ng mga karapatan ng ari-arian at mga
karapatan ng aksiyon ng bawat kalikasan at paglalarawang inari, naging hawak, naging kanya, tinimpi o
tinamasa nito sa panahon na binigyang bisa ang Saligang Batas na ito. Ang Lunsod ng Carlsbad ay sasailalim
sa lahat ng mga utang, mga obligasyon at mga pananagutan ng Lunsod ng Carlsbad sa panahon na binigyang
bisa ang Saligang Batas na ito. Ang lahat ng mga makabatas na ordinansa, resolusyon, mga tuntunin at mga
regulasyon, o mga bahagi nito, pinapairal sa panahon na binigyang bisa ang Saligang Batas na ito at hindi
kasalungat dito, ay sa pamamagitan nito patuloy na paiiralin hanggang sa ang pareho ay ginawang walang
saysay, sinusugan, pinalitan o pinawalang saysay ng nararapat na aksiyon na makabatas.

ARTIKULO 2. PORMA NG GOBYERNO.

Seksyon 200. Porma ng Gobyerno. Ang gobyernong munisipal na itinatag sa pamamagitan ng Saligang
Batas na ito  ay kikilalanin bilang "Konseho-Tagapamahala" na porma ng gobyerno. Ang Konseho ng Lunsod
ay magtatatag sa patakaran ng Lunsod; ang Tagapamahala ng Lunsod ang magsasagawa sa patakarang ito.

ARTIKULO 3. MGA LOKAL NA LIMITASYON NG PAGKONTROL SA PAGLAKI.

Seksyon 300. Mga Lokal na Limitasyon ng Pagkontrol sa Paglaki. Ang mga mamamayan ng Carlsbad  ay
kumikilala at nagpapahayag na ang pamamahala at paglimita sa paglaki at pagtiyak na ang mga mahalagang
pasilidad pampubliko ay ibinibigay sa mga mamamayan ng Lunsod ng Carlsbad ay ang pinakamahahalagang
sangkap ng lokal na pagkontrol at kung gayon ay mga gawaing munisipal. Ang pag-angkin sa Saligang Batas
na ito ay kumikilala at nagpapatibay sa mga prinsipyo ng programa ng pamamahala sa paglaki na itinatag ng
mga mamamayan bilang Proposisyon E noong 1986 at pinagtitibay ang prinsipyo na ang programang ito, na
nagpapairal sa isang gawaing munisipal ay magiging mas mataas at may pangunahing tuon kaysa sa
anumang kasalungat na mga pangkalahatang batas ng Estado ng California. Ang layunin ng Saligang Batas na

ito ay upang pahintulutan ang Konseho ng Lunsod at mga botante na magsagawa ng pinakamataas na antas
ng pagkontrol tungkol sa mga usapin ng paggamit sa lupa sa loob ng Lunsod ng Carlsbad.

ARTIKULO 4. KITA, PAGTITIPID AT PAGLIKOM.

Seksyon 400. Pagpapaunlad Pang-ekonomiko at Pangkomunidad. Sumasailalim sa limitasyon ng
paggastos na itinatag ng mga mamamayan ng Carlsbad Proposisyon H noong 1982, ang Lunsod ay
magkakaroon ng kapangyarihang gamitin ang mga kinita mula sa pangkalahatang pondo upang pasiglahin,
suportahan at tangkilikin ang pagpapaunlad pang-ekonomiko at pangkomunidad sa Lunsod.

IMINUNGKAHING SALIGANG BATAS (Ipinagpatuloy)

Seksyon 401. Pampublikong Pagtustos. Ang Konseho ng Lunsod ay magkakaroon ng kapangyarihang
magtatag ng mga pamantayan, mga tuntunin at mga regulasyong kaugnay sa pagtustos ng pampublikong
mga pagpapaayos at mga serbisyo.

Seksyon 402. Mga Prangkisya ng Utilidad. Ang Konseho ng Lunsod ay magkakaroon ng kapangyarihan
para sa pagkuha, pagpapaunlad o pamamalakad ng Lunsod, ng anumang pampublikong utilidad at/o
maggawad ng anumang prangkisya, lisensiya o permiso sa alinmang pampublikong utilidad na
nagmumungkahing gumamit o gumagamit sa mga kalye ng Lunsod, mga daanan o ibang mga karapatan ng
daan.

Seksyon 403. Mga Negosyo. Ang Lunsod ay magkakaroon ng kapangyarihan na sumali sa anumang
negosyong napagpasiyahang kailangan upang lumikom ng mga kita para sa pangkalahatang pondo o
anumang ibang pondong itinatag ng Konseho ng Lunsod na tumatangkilik sa isang layuning pampubliko.

Seksyon 404. Mga Kontrata. Ang Konseho ng Lunsod ay magkakaroon ng kapangyarihan na magtatag ng
mga pamantayan, mga tuntunin at mga regulasyong kaugnay sa lahat ng aspekto ng paggawad at paggawa sa
mga kontrata, kabilang ang mga kontrata para sa konstruksiyon ng mga pagpapaayos pampubliko, kabilang,
ngunit hindi nililimitahan sa, suweldong ibinabayad sa paggawa ng naturang trabaho.

ARTIKULO 5. PAGPAPANATILI SA KINITA.

Seksyon 500. Mga Pagbabawas na Binabawal. Ang lahat ng mga kinitang dahilan sa, at nilikom ng
Lunsod, ay mananatili sa loob ng Lunsod ng Carlsbad para sa pamamahagi lamang ng Konseho ng Lunsod.
Walang naturang kita ang sasailalim sa pagbawas, pagpapanatili, pagdikit, pagtanggal o anumang ibang
porma ng sapilitang pagbawas ng anumang ibang antas ng gobyerno.

Seksyon 501. Mga Pag-aatas Nililimitahan. Walang tao, maging ibinoto man o hinirang, na gumaganap na
kinatawan ng Lunsod, ang aatasang magpairal o magsagawa sa, anumang tungkulin na inatas ng anumang
antas ng gobyerno, maliban at hanggang sa ang mga pondong sapat para sa paggawa ng naturang tungkulin
ay ibinigay ng naturang ibang antas ng gobyerno.

ARTIKULO 6. MGA PANGKALAHATANG BATAS.

Seksyon 600. Mga Kapangyarihan ng Pangkalahatang Batas. Kabilang sa kapangyarihan at awtoridad na
iginawad ng mga taning ng Saligang Batas na ito at ng Konstitusyon ng Estado ng California, ang Lunsod ay
magkakaroon ng kapangyarihan at awtoridad na umangkin, gumawa, magsagawa at magpairal ng lahat ng
lehislasyon, batas, at mga regulasyon at kumuha ng lahat ng mga aksiyon at gumamit ng anuman at lahat ng
mga karapatan, kapangyarihan at mga pribelehiyong itinatag bago at pagkatapos nito, iginawad at iniatas ng
anumang batas ng Estado ng California o ng anumang ibang makabatas na awtoridad. Kapag nagkaroon ng
anumang kasalungatan sa pagitan ng mga pagtatakda ng Saligang Batas na ito at ng mga pagtatakda ng mga
pangkalahatang batas ng Estado ng California, ang mga pagtatakda ng Saligang Batas na ito ang
mangingibabaw.

ARTIKULO 7. PAGSASALIN.

Seksyon 700. Konstruksiyon at Pagsasalin. Ang salitang nilalaman ng Saligang Batas na ito ay
tinatangkang maging mapagpahintulot kaysa sa naglilimita at ito ay malawig at malawak na isasalin sang-ayon
sa paggamit ng Lunsod ng kanyang mga kapangyarihang mamahala kaugnay sa anumang usapin na isang
gawaing munisipal.

Seksyon 701. Pagputol. Kung ang anumang pagtatakda sa Saligang Batas na ito ay pagpapasiyahan ng
isang pangwakas na hatol ng isang hukumang may kakayanang sakop na maging walang saysay, walang bisa
o hindi maaring pairalin, ang mga natitirang pagtatakda ng Saligang Batas na ito ay mananatiling maaring
pairalin sa pinakamataas na limitasyon pinapahintulutan ng batas.

ARTIKULO 8. PAGSUSOG.

Seksyon 800. Pagsusog sa Saligang Batas, binago o pinawalang saysay. Ang Saligang Batas na ito, at
anuman sa kanyang mga pagtatakda, ay maaring susugan ng isang mayoriyang boto ng mga botanteng
bumoboto sa katanungan.  Ang pagsusog o pagpapawalang saysay ay maaring imungkahi sa pamamagitan
ng isang inisyatibo o ng namamahalang kinatawan.




